Cerdd 29

Cofnodion Cyfarfod yr Is-Bwyllgor Cerdd – Eisteddfod Genedlaethol yr Urdd, Ynys Môn 2004

Tachwedd 26, 2003

Ymddiheuriadau: Carys Lloyd Jones, Heulwen Jones, Haf Morris, Iona Stephen Williams 

Presennol:Enid Griffiths, Rhian Lloyd Jones, Margaret Jones, Gres Pritchard, Delyth Rees, Rhian Williams.

1. Cofnodion 5.11.03 .
Derbyniwyd fod y cofnodion yn rhai cywir.

2. Materion yn codi
i. Cyngerdd Gwyn Hughes Jones. Derbyniwyd arian y tocynnau.

3. Beirniad llinynnol

Mae Bethan James wedi cytuno i feirniadu’r cystadlaethau llinynnol.

4. ‘Diolch am Gelfyddyd’ – Seremoni’ Tlws y Prif Gyfansoddwr

Gwrandawodd y pwyllgor ar y darn ac fe gytunwyd bod y darn yn un addas i gôr cymysg. Awgrymwyd y dylid gofyn i Gôr Adlais ei berfformio yn y seremoni. (Nodwyd hefyd bod Adlais wedi cytuno i gyfrannu tuag at wobr ariannol y gystadleuaeth.)

5. Dyddiad mewn dyddiadur. 

Agorwyd yr amlen yn cynnwys y dyddiad a ddewiswyd gan Sarah Owen o’r Hen Dy Cwch (The Old Boat House), Traeth Coch. Y dyddiad  a ddewiswyd oedd Mawrth 3ydd a’r enillydd felly oedd Lleucu Llwyd – merch fach Carys a Henry Jones, Felin Fach, Llangristiolus. Llongyfarchiadau Carys!

4. Trefniadau pellach ‘Dewch i ganu’r Messiah’ – Rhagfyr 7ed, 2003
i. Tocynnau a phosteri. Dosbarthwyd mwy o docynnau a phosteri.

ii. Hysbysebu – esboniodd Rhian fod hysbys wedi ei anfon i’r papurau bro. Nododd Delyth fod gwybodaeth wedi ei anfon at gorau lleol. Mae Bethan Jones (Pwyllgor Cyhoeddusrwydd) hefyd yn ceisio cael hysbys yn y wasg i’r achlysur.

iii. Blodau. Bydd blodau yn y Capel yn dilyn oedfa’r bore.

iv. Lluniaeth – Mae Ella ynghyd â rhai o ferched y Capel yn fodlon darparu’r baned. Cytunwyd y dylai aelodau’r pwyllgor ddarparu gweddill y lluniaeth – brechdanau, cacennau, bisgedi a mins peis. 

v. Ymarferion – Gan fod yr organydd Martin Brown yn rhydd i ddod draw yn gynt eleni  nododd Enid mai gwell fyddai cychwyn yr ymarferion am 3.00p.m. 

vi. Stiwardio – Cytunwyd y byddem yn cymryd ein tro i stiwardio yn ôl yr angen

vi. Copïau i’w benthyg ar y noson. Eglurodd Rhian ei bod wedi gallu benthyg rhai copïau sol-ffa eto eleni drwy ei chysylltiadau yn Nolgellau. Benthyciwyd nifer o gopïau hen nodiant o Lyfrgell Llangefni. Cytunodd Delyth i drefnu ffordd o ddosbarthu’r rhain ar y noson – fel llynedd.

vii. Materion eraill. Cytunodd Delyth i gysylltu efo ysgrifennydd/gofalwr y Capel er mwyn sicrhau bod y goleuadau’n gweithio’n iawn. Cytunwyd y dylid anrhegu’r artistiaid fel y llynedd. Rhian a Delyth i drefnu hyn.

5. Lleoliad a dyddiad y cyfarfod nesaf 

Ionawr 28ain, 2004 yn Ysgol Gynradd Llanfairpwll. 

